
Mae Sefvdliad Gwleidyddiaeth Cymru yn ganolfan ymchwil annibynnol ac amhleidiol, wedi ei
sefydlu gan Adran Gwleidyddiaeth Ryngwladol Prifysgol Cymru Aberystwyth, er mwyn hybu
astudiaeth a thrafodaeth academaidd ar bob agwedd o wleidyddiaeth Cymru. Mae gwaith
Sefydliad Gwleidyddiaeth Cymru yn cwmpasu nid yn unig ddatblygiadau gwleidyddol oddi
mewn i Gymru ond hefyd gysylliadau gwleidyddol ac economaidd-wleidyddol Cymru a
gweddill Ynysoedd Prydain, Ewrop a'r byd.

Ers ei sefydlu yn 1997 mae Sefydliad Gwleidyddiaeth Cymru wedi:

Derbyn ymhell dros £300,000 mewn arian ymchwil gan y Cyngor Ymchwil
Economaidd a Chymdeithasol

Trefnu dwy gynhadledd Iwyddiannus a ddenodd arbenigwyr rhyngwladol ar
ddatganoli ynghyd i drafod canlyniadau’r Refferendwm ar Ddatganoli yn

1997 a chanlyniadau Etholiadau’r Cynulliad Cenedlaethol yn 1999

Sicrhau £25,000 mewn nawdd oddi wrth amrywiaeth o sefydliadau yn cynnwys
BBC Cymru, Strata Matrix, GJW Cymru Wales, Strategy Wales a’r Welsh Mirror.
Derbyn grant o dros £40,000 gan y Bwrdd Gwybodau Celtaidd er mwyn
astudio Datganoli 1979-1997

Derbyn arian gan Gyngor Addysg Uwch Cymru er mwyn datblygu

darpariaeth Cyfrwng Cymraeg trwy gyflogi tiwtor am 3 blynedd.

Dysgu dros 200 o fyfyrwyr trwy gyfrwng y Gymraeg a'r Saesneg ar
fodiwlau'n ymwneud a4 Gwleidyddiaeth Cymru

Lansio cynllun Meistr dwyieithog ar Wleidyddiaeth a Chymdeithas Cymru a
gafodd ei gynnig am y tro cyntaf yn 2001

Datblygu cynllun gradd ar Wleidyddiaeth a Gwleidyddiaeth Cymru i'w lansio
yn 2002.

Os hoffech fwy o wybodaeth am yr uchod, neu am waith Sefvdliad Gwleidyddiaeth
Cymru yn gyffredinol, cysylltwch a

Rhagair

Créwyd Sefydliad Gwleidyddiaeth Cymru er mwyn hybu trafodaeth academaidd ar
wleidyddiaeth Cymru. Trwy ddarparu gwaith ymchwil o' safon uchaf, ein gobaith yw
fod y Sefydliad yn cyfrannu at ddatblygiad bywyd cyhoeddus ein gwlad. Heb seiliau
ffeithiol a dadansoddol cadarn, ofer yw disgwyl y ceir trafodaeth ddeallus olevedig, ac
ofer felly yw disgwyl y gellir mynd i'r afael yn llwyddiannus ag amryfal broblemau
cymdeithasol ac economaidd Cymru.

Bellach daeth Darlith Flynyddol Sefydliad Gwleidyddiaeth Cymru yn ddigwyddiad
nodedig yng nghalendr gwleidyddol Cymru. Rhydd y ddarlith gyfle unigryw i wleidydd
amlwg gamu ndl o ferw gwleidyddiaeth bob-dydd a chynnig gorolwg or hyn a wél fel y
tueddiadau a'r datblygiadau o bwys arhosol. Eisoes cafwyd dwy ddarlith nodedig yn y
gyfres gan ddau arweinydd cyntaf y Cynulliad Cenedlaethol, Alun Michael a Rhodri
Morgan. Eleni buom yn ffodus i groesawu’r gwr sy’n gobeithio dilyn ar eu hdl i swydd y
Prif Weinidog, sef Llywydd Plaid Cymru ac Arweinydd yr Wrthblaid yn y Cynulliad,
leuan Wyn Jones.

Ei destun ar gyfer y ddarlith oedd dyfodol ein cyfundrefn lywodraethol. Mae'n fater o'r
pwys mwyaf i bob un ohonom. Cyfundrefn gyfansoddiadol gwlad sy’n darparu’r
fframwaith ar gyfer ei bywyd gwleidyddol, ac, o't herwydd, mae sicrhau cyfundrefn
briodol ac effeithiol yn allweddol. Ond yn ogystal & hynny, mae cyfundrefn
gyfansoddiadol yn ymgorffori ac yn cynnal gwerthoedd y boblogaeth sy’n byw yn ei
chysgod. Nid rhywbeth haniaethol yn unig ydyw felly. Mae’n ymwneud & phwy ydym
ni a sut yr ydym yn deisyf byw. Ers pasio Deddf Llywodraeth Cymru yn 1998, bu
sylwebwyr academaidd yn unfryd yn eu beirniadaeth o'r setliad cyfansoddiadol a
gréwyd ganddi. Siawns nad ydyw'n arwyddocaol fod darlith leuan Wyn Jones yn
adleisio cymaint 0 amheuon a beirniadaethau’r academyddion hyn ar sail ei brofiad
ymarferol yntau o weithrediad y Cynulliad Cenedlaethol. Bydd yr ymchwiliad a
gynhelir maes o law i bwerau’r Cynulliad heb os yn cynnig cyfle euraidd i osod
cyfundrefn lywodraethol Cymru ar seiliau mwy rhesymegol. Cawn weld a lwyddir i
achub ar y cyfle hwnnw.

Carwn ddiolch i leuan Wyn Jones am fod mor barod i dderbyn ein gwahoddiad i
draddodi Darlith Flynyddol 2001 Sefydliad Gwleidyddiaeth Cymru. Diolchaf hefyd i Is-
ganghellor Prifysgol Cymru, Aberystwyth, Yr Athro Derec Liwyd Morgan, am
gadeirio’r achlysur mor ddeheuig ac urddasol ag arfer. Fy nghydweithwyr yn Sefydliad
Gwleidyddiaeth Cymru, Dafydd Trystan, Rebecca Jones, ac yn bennaf oll, Gwenan
Creunant, fu ynglyn a threfniadau’r ddarlith. Diolch o galon iddynt am eu hymdrechion.

Yn bennaf oll, carwn ddiolch i bawb yn y gynulleidfa a lanwodd y brif neuadd yn Hen
Goleg Aberystwyth at yr ymylon ar gyfer y ddarlith. Bu eu presenoldeb, ac yn anad
dim, eu brwdfrydedd, yn gyfrwng i sicthau ei bod yn noson i'w chofio.

Dr Richard Wyn Jones
Cyfarwyddwr

Sefydliad Gwleidyddiaeth Cymru
Adran Gwleidyddiaeth Ryngwladol



O GYNULLIAD I SENEDD

Diolch yn fawr i chi am y gwahoddiad i draddodi’r ddarlith hon i Sefydliad

Gwleidyddiaeth Cymru ym Mhrifysgol Cymru, Aberystwyth. Dwi yma, fel Llywydd
Plaid Cymru ac fel Arweinydd yr Wrthblaid yn y Cynulliad Cenedlaethol.

Soniaf am hynny yn benodol, ac yn gwbl fwriadol, oherwydd mai un o fyfyrwyr cynnar
y brifysgol hon, Thomas Edward Ellis, a ddaeth wedyn yn aelod seneddol Meirionnydd,
oedd taid cenedlaetholdeb y cyfnod diweddar yn hanes Cymru. Ei syniadau 0 am natur
cenedlaetholdeb modern, a'r angen am fesur o ymreolaeth i Gymru a welodd eu
cyflawni'n rhannol wrth sefydlu’r Cynulliad yn ein hoes ni.

Taid ddywedais i. Fe glywaf rai ohonoch chi'n gofyn, os felly, pwy yw'r tad neu'’r fam?
Wel, mae ateb y cwestiwn hwnnw yn destun darlith arall - rhywdro yn y dyfodol o bosibl?

Mae gan bawb ohonon ni yma heno ein hatgofion ein hunain am noson y 18fed o Fedi
1997. Mae tyndra’r noson honno a’r gogwyddo dirdynnus rhwng anobaith a gobaith a
rhwng tristwch a llawenydd yn sicr 0'i le yn chwedloniaeth hanes gwleidyddol Cymru.

Yng Ngwesty'r Parc yng Nghaerdydd yr oeddwn i y noson honno. Anghofiaf i byth y
teimlad o ryddhad ac o lawenydd pan ddaeth canlyniad Sir Gaerfyrddin a'r ‘goleuni yn
yr hwyr’. Mae'n sicr gen i fod yna brofiadau tebyg wedi eu teimlo ar hyd ac ar led
Cymru fel yr oedd y wawr yn torri y bore hwnnw.

Er mor fregus y mwyaffrif o lai na 7,000, neu 0.6% o'r bleidlais, all neb wadu ei fod yn
cynrychioli trawsnewid llwyr yn yr hinsawdd wleidyddol yng Nghymru dros y 18
mlynedd ers canlyniad trychinebus refferendwm 1979.

Doedd neb yn amau fod rhan o'r newid hwn i'w briodoli i'r adwaith yn erbyn 18

mlynedd o lywodraeth Doriaidd yng Nghymru, yn enwedig ymysg cefnogwyr a
phleidleiswyr y Blaid Lafur.

Ond mi ‘roedd o'n cynrychioli rhywbeth arall hefyd. Roedd o'n arwydd clir o gynnydd
yn yr ymwybyddiaeth 0 Gymru fel cenedl a oedd wedi digwydd dros yr un cyfnod.

Ac ar ben hynny, yr awydd am fwy o undod o fewn Cymru, a'r teimlad o berthyn i
gymdeithas genedlaethol a oedd yn cyfannu de a gogledd, gwlad a thref, a Chymraeg a

di-Gymraeg.

Am lawer o resymau felly, roedd y gobeithion yn uchel. Gwawr newydd ar dorri yng

Nghymru, cyfle i agor pennod newydd yn ein hanes, a gwleidyddion yn gweithio
gyda'i gilydd i chwilio am atebion i broblemau Cymru.

Ynghyd & hyn, roedd y disgwyliadau’n uchel am yr hyn y gallai'’r Cynulliad ei wneud i
greu gwelliannau ymarferol yng Nghymru; pethau bara menyn ys dywed y pwnditiaid.



Wrth ddweud ei bod hi'n fore da iawn ar Gymru, mae'n sicr fod Ron Davies yn cyfleu
teimladau llawer y bore hwnnw.

Beth aeth 0'i le?
Mor bell yn 6l yr ymddengys y dyddiau hynny i ni erbyn heddiw.

“Scrap the Assembly!” meddai pennawd y South Wales Echo ychydig llai na mis yn 61,
ar sail arolwg o’u darllenwyr. Honnwyd bod 46% y cant yn galw am ddiddymu’r
Cynulliad - er ei bod hi'n wir hefyd fod canran sylweddol, a mwyafrif clir o'r rhai o dan
40 - eisiau gweld pwerau'r Cynulliad yn cael eu cryfhau a'u hehangu.

Gaf i ei gwneud hi'n berffaith glir, yn weddol gynnar fel hyn, nad wedi dod yma i
ategu’r alwad i ddiddymu’r Cynulliad yr ydw i heno.

Ond ffolineb o'r mwyaf fyddai i unrhyw wleidydd anwybyddu'r elfen gref o
negyddiaeth sy'n bodoli tuag at y Cynulliad ymhlith pobl Cymru y dyddiau yma.

Gellir dweud pethau cadarnhaol i blaid. Bu sefydlu’r corff etholedig llywodraethol
cyntaf erioed yn ein hanes yn drobwynt pwysig. Dyma'r arwydd cliriaf fod pobl
Cymru yn ewyllysio parhad y genedl. Mae'r Cynulliad yn gorff mwy agored ac yn
fwy atebol na sustem o Ysgrifennydd Gwladol wedi ei benodi gan y Prif Weinidog.
Ac yn fwy atebol o lawer na'r cyfnod rhwng 1979 ac 1997 pan oedd yr
ysgrifenyddion gwladol yn cynrychioli plaid nad oedd erioed wedi derbyn sél
bendith pobl Cymru. A nifer fawr o'r Ysgrifenyddion Gwladol nad oeddent hyd yn
oed yn cynrychioli etholaethau yng Nghymru. A dwi am ganmol llywodraeth y
Cynulliad am rai o't mesurau mae nhw wedi eu cyflwyno. Dyma i chi restr o rai
ohonyn nhw ym meysydd addysg a iechyd:-

Addysg

*  Sefydlu ELWa fel corff cenedlaethol i gydlynu addysg 6l 16 a hyfforddiant
*  Diddymu profion i blant 7 oed
¢ Dod a'r ymarfer o gyhoeddi tablau perfformiad ysgolion i ben

Techyd

Rhoi prescriptiwn ac archwiliad deintyddol am ddim i'r rhai dan 25

¢ Creu'r swydd o Gomisiynydd plant i Gymru

*  Addewid o adeiladu dau ysbyty gymuned, yn y Rhondda a Phorthmadog gan
ddefnyddio arian cyhoeddus yn hytrach na defnyddio PFI

Ac ym maes datblygu economaidd, bodolaeth y Cynulliad a sicrhaodd fod yr holl
wybodaeth ynglyn a'r ffordd yr oedd arian Ewrop yn cael ei drin yn dod yn wybodaeth
gyhoeddus.



Eto i gyd, does dim osgoi gofyn y cwestiwn: Beth aeth 0'i le? I le’r aeth gobeithion uchel
y dyddiau cynnar hynny? Pwy all wadu mai 4 diflastod y mae’r rhan fwyaf o bobl
Cymru’n cysylitu’r Cynulliad?

Aci le'r aeth yr holl ewyllys da honedig ynghylch y math newydd o wleidyddiaeth a
oedd ar fin dechrau yng Nghymru? Onid oedd ‘gwleidyddiaeth gynhwysol’ am fod yn
un o brif arwyddeiriau’r Gymru Newydd yr oeddem ar fin ei gweld?

Er y dyheadau cwbl ddiffuant, ni fu gwleidyddiaeth gynhwysol yn rhan o
weithgareddau'r Cynulliad ers y dyddiau cyntaf. Gallwn ddweud hynny heddiw, a
chynnig rhesymau paham nad oedd gobaith iddo lwyddo. Aci wneud hynny mae’'n
rhaid inni edrych yn fwy manwl ar strwythurau’r Cynulliad ac ethos y gwasanaeth sifil.

Corff corfforaethol yw'r Cynulliad, ac mewn theori felly mae pob aelod yn gyfrifol am

bob penderfyniad a wneir yn ei enw. Dyna paham, hyd yma beth bynnag, mae pob
dogfen a phapur ymgynghorol yn cael eu cyhoeddi yn enw’r Cynulliad.

Er y berchnogaeth theoretig yma ar y penderfyniadau, ‘does gan yr aelodau cyffredin
ddim rheolaeth o gwbl arnyn’ nhw, am eu bod nhw wedi dirprwyo pob cyfrifoldeb
drostynt i’ Prif Weinidog, a hynny yn nyddiau cynnar y sefydliad (cymal 62 Deddf
Llywodraeth Cymru 1998). Ac yn dilyn hynny, trosglwyddodd y Prif Weinidog
gyfrifoldebau penodol i weinidogion adrannol, megis Datblygu Economaidd, lechyd,
Addysg ac yn y blaen. A nhw, fel gweinidogion yn eu tro, yn dirprwyo rhai
cyfrifoldebau i'r gweision sifil (cymal 63 Deddf Llywodraeth Cymru 1998).

Oherwydd ein bod ni wedi cytuno i sefydlu Cabinet i lywodraethu o fewn model o gorff
corfforaethol, yr oedd hi'n anorfod y byddai’r aelodau nad oedden nhw yn aelodau o'r
Cabinet yn cael eu cau allan o't broses lywodraethol i bob pwrpas. Ar ben hynny,
ystyriwch mai ethos y gwasanaeth sifil yw gwasanaethu llywodraeth yn hytrach na'r
corff deddfwriaethol, yna fe welwch chi mai breuddwyd gwrach oedd unrhyw obaith y
gallai gwleidyddiaeth gynhwysol weithio.

Y gobaith mawr, wrth gwrs, oedd y byddai’r math yma o wleidyddiaeth i'w weld ar ei
orau yng ngwaith y pwyllgorau pwnc. Ac mae na sawl ymdrech wedi ei wneud yny
maes hwn. Ond fe adawyd y gath mas o'r cwd yn gynnar iawn, pan ddywedodd
Rosemary Butler, a oedd yn weinidog Addysg dan 16 ar y pryd y byddai hi'n gwrando
ar lais y pwyllgor, ‘fel y byddai hi yn gwrando ar lais unrhyw gorff neu sefydliad arall y
byddai hi yn ymgynghori 4 nhw’. (dyfyniad llac). Er iddi gael ei beirniadu yn llym ac yn
ddilornus, mae’r dystiolaeth ers hynny yn dangos yn gwbl glir nad partneriaid yw'r
pwyllgorau yn y broses o lunio polisi, ond megis un corff o lawer sy’n cyfrannu i'r
broses. Ac er bod gan y Cynulliad hawl i ddirprwyo cyfrifoldebau i'r pwyllgorau (cymal
62 uchod) dydi hynny ddim wedi digwydd hyd yma.

Mae rhai pwyllgorau yn fwy liwyddiannus nag eraill yn y dylanwad a geir ar bolisi
llywodraeth y Cynulliad. Nid y broses sy’n gyfrifol am hynny, ond y berthynas rhwng
gweinidog a chadeirydd y pwyllgor, neu barodrwydd gweinidog i wrando ar lais yr
aelodau.



Felly, er ein bod ni, fel plaid, wedi ystyried fod yna fanteision amlwg yn y cysyniad
gwreiddiol o wleidyddiaeth gynhwysol, mae’n rhaid i ni dderbyn fod y cysyniad
hwnnw yn farw, ac o fewn y drefn bresennol, prin iawn yw unrhyw obaith 0'i atgyfodi.

Yr oeddem ni, fel plaid, yn glir o'r dechrau fod pwerau’r Cynulliad yn llawer rhy wan.
Ond go brin i ni na neb arall lawn sylweddoli pa mor wan oedden nhw, nac ychwaith
gymaint o ddryswch oedd ynghylch y pwerau’r rheini a ddatganolwyd.

Cymerwch chi helynt tomen Nant y Gwyddon yn y Rhondda fel enghraifft. Fe
wnaethon ni fel plaid addo cynnal ymchwiliad cyhoeddus i'r mater adeg ymgyrch
etholiadau’r Cynulliad yn 1999. ‘Doedden ni ddim am eiliad yn credu fod yna gwestiwn
yn codi ynglyn & phwerau’r Cynulliad i gynnal ymchwiliad. Wedi'r cwbl, roedd yn
ymwneud yn uniongyrchol & meysydd fel yr amgylchedd a llywodraeth leol a oedd
wedi eu datganoli.

Ond pan aed ati i geisio sefydlu ymchwiliad o'r fath buan y daethpwyd yn erbyn
rhwystrau. Gan fod cyfrifoldeb gan Asiantaeth yr Amgylchedd dros faterion fel
tomenni, a nhw’n atebol i lywodraeth Westminster, rhoddwyd cyngor i ni, oddi mewn
i't Cynulliad, nad oedd gennym yr hawl i gynnal ymchwiliad cyhoeddus. Ac i gymylu'r
dyfroedd ymhellach, ‘roedd cyfreithwyr y llywodraeth o dan yr argraff fod y pwerau ar
gael! Os oes yna ddiffyg cytundeb fel hyn oddi mewn i'r Cynulliad ynglyn 4'i bwerau,
faint o obaith sydd gan neb o'r tu allan i'w deall.

Pwerau’r Cynulliad

Gan mai trosglwyddo'r cyfrifoldebau a oedd yn eiddo i Ysgrifennydd Gwladol Cymru
wnaeth Deddf 1998, pwerau gweinyddol yw'r rhan helaethaf o ddigon o bwerau'r
Cynulliad. Er bod yr aelodau, y wasg a'r cyfryngau yn canolbwyntio ar waith y plenari
ar pwyllgorau - a hynny'n ddigon naturiol ar un wedd - ychydig iawn o't hyn a wneir
yn enw’r Cynulliad sydd yn dod yn wybodaeth gyhoeddus.

Wedi gwneud peth gwaith ymchwil i'r maes hwn, mi rydw i yn amcangyfrif fod rhwng
60 a 70% (neu ddwy ran o dair) o'r hyn y mae gweinidogion y Cynulliad neu weision
sifil yn ei wneud, fel penderfyniadau, yn cael eu gwneud ar sail cylchlythyron neu
nodiadau cyfarwyddyd (guidance notes) ar rheini yn cael eu hanfon i gynghorau a
chyrff cyhoeddus eraill, megis yr Awdurdod Datblygu, yr Awdurdodau lechyd ac
Awdurdodau Lleol. Gwneir hyn yn union yn yr un ffordd a'r hen Swyddfa Gymreig. A
dydi'r rhain ddim yn dod yn wybodaeth gyhoeddus nac yn destun trafodaeth yn y
Cynulliad.

Amcangyfrif a ddywedais i, oherwydd does na ddim rheidrwydd ar y llywodraeth i
gadw na chofrestr na chofnod o'r hyn sy’n cael ei wneud ganddynt yn y maes hwn. Ac
oni bai fod y gweinidog yn dymuno hynny, does na ‘r'un penderfyniad yn dod o flaen
y plenari na'r pwyllgorau.



Ond pa wahaniaeth meddech chi - does gan y penderfyniadau yma ddim grym cyfreithiol?
Camgymeriad mawr fyddai credu hynny. Fe'i gelwir yn gyfraith feddal - soft law’ - ac mae

hawl i geisio adolygiad barnwrol ar bob un ohonynt. A chan nad oes fawr neb yn gwybod

amdanyn nhw, yn aml iawn ‘da ni ddim yn gwybod i ba raddau mae nhw'n gwahaniaethu
oddi wrth y penderfyniadau a wneir gan adrannau’r llywodraeth yn Lloegr.

Mewn gwirionedd, felly, mae’r cysyniad yma fod pob aelod yn gyfrifol am y
penderfyniadau a wneir - sef cysyniad y corff corfforaethol - yn ddim mwy na thwyll.
Dyna pam mae hi mor eithriadol o bwysig i'r cyhoedd, ac i'r cyfryngau, ddeall fod pob
penderfyniad sy’n cael ei wneud yn cael ei wneud gan lywodraeth y Cynulliad, ac mai
dim ond yr ychydig benderfyniadau hynny a wneir gan y Cynulliad cyfan mewn plenari
a ddylai gael eu disgrifio fel penderfyniadau’r Cynulliad.

O gofio giadau hyn, roedd hi'n amhosibl i'r syniad o ‘wleidyddiaeth gynhwysol’
weithio. Wrth edrych ar ein profiadau yn ystod y ddwy flynedd a hanner diwethaf, mae'n
glir i mi bellach na allai hi byth weithio. Er gwaetha'r ffaith fod y gweision sifil mewn
egwyddor yn gweithio i'r Cynulliad, o safbwynt ymarferol maen nhw'n gweithio bron yn
gyfan gwbl i'r gweinidogion. Dydyn nhw ddim yn ystyried mai rhan o'u swyddogaeth yw
rhoi cyngor i’ aelodau eraill gan y byddai hyn yn arwain at wrthdaro buddiannau. Prin y
gallen nhw roi un math o gyngor i'w gweinidogion, a chyngor arall i aelod a fyddai wedyn
am ei ddefnyddio i herior gweinidog hwnnw mewn amgylchiadau eraill.

Yn wir, dydi aelodau ddim yn cael mynediad at weision sifil ac eithrio yn unol a'r
canllawiau mwyaf llym. Ac mae hyn yn ategu’r syniad mai gwaith gweision sifil yw
darparu cyngor i weinidogion, ac yn wir i amddiffyn eu gweinidogion pan fyddan nhw
dan bwysau neu dan ymchwiliad gan aelodau eraill.

Ac, wrth edrych yn 8, felly y dylai pethau fod. Rhaid i weision sifil aros yn amhleidiol a
bod mewn safle i roi cyngor i weinidogion, waeth beth fo ymlyniad gwleidyddol y
gweinidogion hynny. Ond, os ydi gwleidyddiaeth gynhwysol i weithio, mae’n rhaid i'r
aelodau nid yn unig deimlo eu bod yn rhan o'r broses o wneud penderfyniadau, ond
rhaid iddyn nhw hefyd gael mynediad i'r cyngor sy'n ategu’r penderfyniadau hynny.
All hynny ddim digwydd fel y mae pethau.

Deddfwriaeth eilradd

Roedden ni'n gwybod o't dechrau, wrth gwrs, na fyddai gan y Cynulliad Cenedlaethol
hawliau deddfu cynradd. Ond beth am ddeddfwriaeth eilradd?

Mi ddywedwyd wrthon ni, yn ystod ymgyrch y refferendwm ac wedi hynny, y
byddai’r model yma o ddatganoli'n galluogi Cymru i fod yn arloesol ac yn ddyfeisgar efo
deddfwriaeth eilradd.

Ond faint, meddech chi, o ddeddfwriaeth eilradd unigryw i Gymru sydd wedi cael ei
basio gan y Cynulliad? A faint o ddeddfwriaeth eilradd a basiwyd yn ystod y ddwy
flynedd diwethaf sy’n wahanol i'r hyn ydi o yn Lloegr?



Mae tystiolaeth yn dangos fod mwy o Orchmynion Statudol - Statutory Instruments —
wedi eu pasio yn San Steffan nag yn y Cynulliad ers iddo ddod i rym. A s6n yr ydw i yn
y fan hon am y Gorchmynion Statudol sy'n benodol i Gymru yn unig, hynny yw yn y
meysydd polisi ble mae datganoli'n ffaith!

Yn y flwyddyn 2000 er enghraifft, cafodd 70 Gorchymyn Statudol eu pasio yn y
Cynulliad - cyfanswm o 70 dros rychwant yr holl feysydd polisi sydd wedi eu datganoli.
O'r rhain yr oedd 30 yn benodol ar gyfer addysg a iechyd. Pasiwyd 40 o orchmynion yn
y ddau faes yma gan San Steffan ar gyfer Cymru.

Yn hanner cyntaf 2001 (hyd at 31 Gorffennaf), mi wnaethon ni fymryn yn well, drwy
basio 28 o orchmynion iechyd ac addysg, tra pasiwyd 22 yn San Steffan. Dydi'r nifer
yma, gyda llaw, ddim yn cynnwys y gorchmynion a basiwyd ar gyfer Lloegr a Chymru
ar y cyd, gan nad yw'r gwaith ymchwil yn y maes hwn wedi’i gwblhau. Mae hyn
ynddo'i hun yn adlewyrchiad digon anffafriol ar y math o ddatganoli sydd gynnon ni.

Ac mae ymchwil ddiweddar yn datgelu llawer am natur y Gorchmynion Statudol sy'n
cael eu pasio gan y Cynulliad. Dewiswyd 50 Gorchymyn Statudol ar hap, a’r rhain yn
ymwneud a'r holl feysydd polisi sydd wedi eu datganoli. Roedd hanner yn union yr un
peth — gair am air — a'r rhai cyfatebol i Loegr. Roedd eu chwarter efo mymryn o
wahaniaeth yn y geiriad, neu rai o’r adrannau’n ymddangos mewn trefn wahanol. Dim
ond yn y chwarter sy’n weddill yr oedd unrhyw wahaniaethau o bwys i'r ddeddf.

A chymryd amcangyfrif bras mai tua hanner y Gorchmynion Statudol a drafodwyd yng
Nghymru i ddechrau, rydan ni felly’n sén am tua 12% o’r Gorchmynion hyn gydag
unrhyw fath o0 wahaniaethau.

Ie, deuddeg y cant. Dyna faint 0 ddeddfau’n ymwneud a meysydd sydd wedi eu
datganoli lle mae bodolaeth y Cynulliad wedi gwneud unrhyw farc ar eu cynnwys.
Dyna faint sydd gan lywodraeth y Cynulliad i'w ddangos o gymharu a gwaith y
Swyddfa Gymreig.

Dryswch pwerau

Fel yr eglurais yn gynharach, cymryd cyfrifoldebau a phwerau'r Swyddfa Gymreig a
wnaeth y Cynulliad Cenedlaethol, o dan Ddeddf Cymru 1998. Yn sicr mi roedd yn gam
ymlaen yn y broses o wneud llywodraeth yn fwy agored ac atebol.

Gwendid trefniant o'r fath, na ddaeth i'r amlwg yn syth, oedd fod cymaint 0 amwysedd
ynghylch pwerau’r Swyddfa Gymreig yn y lle cyntaf. Ni chafodd y pwerau hynny eu
nodi'n glir a diamwys ar ddu a gwyn.

Tyfodd y Swyddfa Gymreig yn sylweddol ers ei sefydlu yn 1964. Yn ei hanfod, fodd
bynnag, trefniant hyblyg oedd rhyngddi ag adrannau eraill y llywodraeth yn Whitehall.
Mi fyddai rhai penderfyniadau ynghylch iechyd, er enghraifft, yn cael eu cymryd gan
Ysgrifennydd Cymru, ac eraill gan yr Ysgrifennydd lechyd yn Llundain.



Wrth gwrs, mi all trefniant hyblyg weithio'n ddigon boddhaol rhwng gwahanol
adrannau o't un llywodraeth. Ond mater arall yn liwyr yw hi pan fo dau gorff gwahanol
o lywodraeth, y naill a'r llall wedi eu hethol yn ddemocrataidd, yn ymrafael a'i gilydd
am yr hawl i benderfynu ar ryw fater neu’i gilydd.

Gan fod union bwerau’r Cynulliad i'w canfod mewn cannoedd o wahanol statudau,
maen nhw’n rhyfeddol o gymhleth i'w diffinio.

Ac fel petai hyn ynddo’i hun ddim yn ddigon drwg, mae yna enghreifftiau o'r
llywodraeth yn Llundain yn cymryd pwerau yn 6l, fel yn achos Deddf Llywodraeth
Leol, lle mae cyfrifoldeb a oedd wedi'i drosglwyddo o dan un ddeddf wedi'i gymryd yn
81 o dan ddeddf ddiweddarach. Unwaith eto, gwelwn y llywodraeth yn Llundain yn
gweithio'n gwbl groes i ysbryd datganoli.

Yn ystod fy nghyfnod i fel cadeirydd y Pwyligor Amaeth a Datblygiad Gwledig fel y'i
hadwaenid ar y pryd, mi welais i ganlyniadau'r dryswch yma ynglyn & phwerau'r
Cynulliad Cenedlaethol. Arweiniodd hyn at ddadrithiad cynnar gyda'r Cynulliad fel corff
a allai ymateb i ddigwyddiadau yn gyflym, ac at ymholi wedyn ynglyn a gwerth sefydliad
a oedd yn methu gwneud hyd yn oed y penderfyniadau mwyaf sylfaenol drosto’i hun.

Mae'n ymddangos yn bell yn 8l erbyn hyn, ond roedd y dadleuon ynglyn ar cynllun
prosesu lloi yn bwnc llosg yng Nghymru ryw ddwy flynedd yn 8l. Hwn oedd y cynllun i
helpu ffermwyr a oedd yn methu allforio eu lloi oherwydd BSE. Mi wrthododd
llywodraeth Llundain barhau &'r cynllun, ac felly roedd aelodau’r pwyllgor am weld a allai
Cymru weithredu ar ei phen ei hun drwy ail-gyflwyno'r cynllun ein hunain. Ar 6l llawer o
ddryswch, daeth yn eglur na allai cynllun o'r fath weithredu mewn un rhan o wladwriaeth
sy’n aelod o'r Undeb Ewropeaidd, rhaid iddo fod yn weithredol drwy’r Deyrnas Unedig.

Penderfynwyd wedyn y byddem ni yn mynd ati i ystyried a allem ni ddiddymu costau
hylendid llaethdai ar ein pennau ein hunain. Cynllun llawer llai uchelgeisiol oedd hwn,
ond y tro yma aeth yn ysglyfaeth i gyfreithwyr MAFF.

AT penderfyniad wedyn i godi'r gwaharddiad ar gig ar yr asgwrn. Pan ddaeth hi'n amlwg
fod y pwyllgor ar fin argymell codi'r gwaharddiad yng Nghymru, daeth MAFF i'r adwy a
phenderfynu ar frys fod y gwaharddiad yn cael ei godi drwy’r Deyrnas Unedig. Doedd
adrannau Whitehall ddim yn barod i ildio unrhyw gyfrifoldeb i gorff datganoledig — am eu
bod yn dal i feddw] amdanyn nhw eu hunain fel y prif adrannau yn y rhan fwyaf o
feysydd.

Senedd — yr unig ateb

Gan fy mod i wedi treulio ychydig o amser yn trafod ffaeleddau’r model presennol o
ddatganoli, mae’n bwysig ystyried y ffordd ymlaen.

Mae teitl y ddarlith, O Gynulliad i Senedd’, yn awgrym eithaf cryf o'r cyfeiriad yr
hoffwn i fynd iddo, ond mae angen ymhelaethu ychydig ar y rhesymau mod i'n credu
mai hyn yw'r unig ateb bellach.



Yn y lle cyntaf, mae’r term ‘senedd’ yn cyfleu'n glir yr ystyr o gorff llywodraethol ag
iddo bwerau deddfu. Ar ei symlaf dwi am weld y Cynulliad yn dod yn senedd ag iddi'r
un pwerau a senedd yr Alban. Yn fras mae hynny‘n golygu pwerau deddfu cynradd a
phwerau i amrywio trethi.

O geisio edrych yn fwy manwl ar y pwerau, mae yna rai meysydd lle na fyddai gan
Senedd Cymru hawliau deddfu arnynt ar hyn o bryd, megis cyfraith trosedd. Ond fe
fyddai hawliau deddfu llawn ar y meysydd sydd eisoes wedi’i datganoli, fel iechyd,
addysg, ac yn y blaen. Ni fyddai unrhyw ddryswch wedyn, oddi mewn i'r meysydd
datganoledig, ynglyn a phle mae’r hawl i ddeddfu yn gorwedd.

O dan y setliad presennol, yr unig ffordd y gall y Cynulliad gadw neu ychwanegu at ei
bwerau yw un ai drwy fesur seneddol yn San Steffan neu drwy Orchymyn
Trosglwyddo (Transfer of Functions Order). A'r ffordd orau o bell ffordd yw drwy fesur
seneddol, gan fod yna gyfle i'r Cynulliad gael mewnbwn cynnar i'r drafodaeth ar y
mesur ac i lywio'r cymalau sy’n berthnasol i Gymru.

Enghraifft glasurol o Whitehall yn anwybyddu dymuniad llywodraeth y Cynulliad yw'r
mesur presennol ar Iechyd Anifeiliaid. Mesur yw hwn sy’n diwygio Deddf lechyd
Anifeiliaid 1981, a hynny yn sgil ein profiad o'r clwy’ traed a'r genau. Mae'r cymalau yn
rhai pellgyrhaeddol a dadleuol iawn, ac yn rhoi pwerau gorfodaeth i'r llywodraeth
ynglyn & difa anifeiliaid. Ar ben hynny mae yna bwerau i leihau’r iawndal sy’n daladwy
i ffermwyr mewn amgylchiadau arbennig, hynny ydi lle mae yna dystiolaeth nad yw'r
ffermwr wedi gwneud digon i rwystro’r clwy’ rhag lledaenu.

Yn 6l Margaret Beckett, Ysgrifennydd Gwladol y Deyrnas Gyfunol dros yr
Amgylchedd, Bwyd a Materion Gwledig yn y Senedd:

We are mindful of the fact that these are strong powers and that they should be used,
if they are ever used, only with great caution
(Hansard 12 Tachwedd 2001).

Yn yr un ddadl fe gyfaddefodd Margaret Beckett nad oedd hi wedi cynnal unrhyw
ymgynghoriad ynglyn 4 chynnwys y mesur, a bod y mesur ei hun wedi‘i lunio yn ystod
mis Awst eleni.

Fel y gwyddom ni, fe ddaeth y clwy’ traed a'r genau i Gymru, aci Ynys Mon yn benodol
yn ystod mis Chwefror eleni. Er bod uned wedi'i sefydlu gan y Cynulliad i ddelio a'r clwy’
yng Nghymru, buan y sylweddolwyd nad oedd y pwerau angenrheidiol, ar faterion yn
ymwneud ag iechyd anifeiliaid, wedi'u trosglwyddo i'r Cynulliad.

O ganlyniad, ac am resymau gweithredol, cymerodd y Cynulliad y cyfrifoldeb ‘de facto’
o ymateb i ledaeniad y clwy’ yng Nghymru, er bod yn rhaid sicrhau caniatid DEFRA ar
amryw o faterion.

Yri ystod y misoedd canlynol, daeth yn amlwg y byddai'n llesol i'r pwerau cyfreithiol
gael eu trosglwyddo i'r Cynulliad, gan fod gennym brofiad bellach o ddelio ag achos

mor ddifrifol. Ac mae yna gytundeb, ar draws y pleidiau, y dylai hyn ddigwydd. AT
person sydd gyda’t mwyaf brwd i weld y pwerau'n cael eu trosglwyddo yw'r
Gweinidog Materion Gwledig, Carwyn Jones. Un achos sy’'n amlygu'r diffyg pwerau
yw'r ffaith na all y Cynulliad wneud penderfyniad a ddylid ailagor marchnadoedd da
byw ar hyn o bryd. Ac meddai Carwyn Jones ar yr 8ed o Dachwedd yn y Cynulliad:

Ni all y Cynulliad wneud y penderfyniad hwnnw (sef ail agor marchnadoedd).
Yr ydym yn ymwybodol o' drafodaeth ac mae’r Cynulliad i gyd yn gytin
fod yn rhaid cael pwerau o'r fath iddo ei hunan.

Er bod Carwyn Jones wedi galw am drosglwyddor pwerau angenrheidiol i'r Cynulliad ym
mis Gorffennaf, clust fyddar gafodd yr alwad yn Llundain. Union fis wedi i Carwyn Jones
wneud ei alwad, ’roeddynafmyncaeleibaratoiganygweisimsiﬁlynDERAaoeddyn
cynnig cyfrwng perffaith i drosglwyddo'r pwerau. Wyddon ni ddim beth oedd canlyniad
unrhyw drafodaethau a fu rhwng y gweision sifil yng Nghaerdydd a'u cymbheiriaid yn
Llundain. Mae trafodaethau o'r math yma yn parhau yn gyfrinachol. Ond gan fod y
Gweinidog wedi gwneud ei farn yn hysbys gallwn gymryd fod trafodaethau wedi digwydd.

Ac eto fe luniwyd y mesur newydd ar iechyd anifeiliaid fel pe na bai'r Cynulliad mewn
bodolaeth. Lluniwyd y mesur ar gyfer Cymru a Lloegr, ac mae wedi'i baratoi fel petai't
Gweinidogion yn DEFRA yn paratoi'r is-ddeddfwriaeth priodol.

Dyma ni felly, yn nhrydydd sesiwn y Cynulliad wedi datganoli, ac mae’n ymddangos
fod adrannau’r llywodraeth yn Llundain yn anwybyddu llais a dymuniad unfrydol y
Cynulliad. Yn ystod ail ddarlleniad y mesur yn Nhy'r Cyffredin, ni chrybwyllodd y
gweinidog rdl y Cynulliad ond wrth basio, ac mae’n ymddangos, gan fod y mesur
bellach mewn pwyllgor, ei bod hi'n rhy hwyr i'w ddiwygio.

Y fantais 0 gael pwerau ar wyneb y mesur yw'r modd y gallai'r Cynulliad ddylanwadu
ar ei gynnwys, ac i sicrhau yr hyblygrwydd sy’n angenrheidiol i'r Cynulliad
weithredu’n effeithiol. Mae Rhodri Morgan ei hun wedi cydnabod ei bod hi ar ben
arnom ni i newid y mesur gan iddo ddweud yn y plenari ar y 6ed o Dachwedd :

Nid oes angen deddfwriaeth sylfaenol ar gyfer y materion a gynigiwyd
yng ngwelliant 15 (gwelliant i drosglwyddo cyfrifoldeb ar faterion yn
ymwneud ag iechyd anifeiliaid); gellid gwneud hynny drwy Orchymyn
trosglwyddo. Fodd bynnag, cefnogwn welliant 15. Yr ydym eisoes wedi
pwyso am drosghoyddo o'r fath, felly byddai’n rhesymegol inni gefnogi’r
guwelliant hwnnw.

Y cwestiwn sy’n codi, yn ddigon rhesymol, o sylwadau Rhodri Morgan ydi pam fod
DEFRA wedi gwrthod ei gais 0 am drosglwyddo pwerau. Ac yn 3l rhai arbenigwyr yn y
maes hwn, mae’n anodd gweld sut y bydd DEFRA yn fodlon caniatéu’r trosglwyddiad
wedi i'r mesur gwblhau ei daith drwy’r senedd gan nad oedd y pwerau yn y ddeddf
wreiddiol (1981) wedi‘u trosglwyddo pan sefydlwyd y Cynulliad yn 1999.

Nid oes problem gyfatebol yn yr Alban. Mae’r pwerau angenrheidiol ganddyn’ nhw yn
barod. A dyna paham mae’n rhaid cael hawl i ddeddfu yng Nghymru hefyd.

Un o gryfderau deddf yr Alban 1998 — mewn cyferbyniad llwyr & Deddf Cymru — ydi ei
symirwydd. Mae gan yr Alban reolaeth Iwyr ar yr holl feysydd polisi sydd wedi eu
datganoli. Pan fo unrhyw benderfyniad yn ymwneud ag iechyd neu addysg, er
enghraifft, does gan neb unrhyw amheuaeth mai mater i senedd yr Alban a neb arall ydi
unrhyw ddeddfwriaeth.

Ac rydyn ni eisoes wedi gweld sut y mae gwleidyddion yr Alban wedi gallu defnyddio’r
pwerau sydd ganddyn nhw er budd pobl yr Alban. Trwy ddarparu gofal am ddim i'r
henoed, maen nhw wedi dangos esiampl glodwiw i weddill Prydain, ac mae’r
penderfyniad i newid y drefn ar ffioedd i fyfyrwyr hefyd wedi cael croeso eang.

Mae’r ddau faes yma'n enghreifftiau amlwg o’r hyn mae modd ei wneud. Efallai na
fydden ni yng Nghymru yn dilyn yr un trywydd yn llwyr, ond fe fyddai’r hawl gennym
i ddatblygu cyfundrefn a fyddai'n fwy cydnaws 4'n gwerthoedd ni. Gallem benderfynu
ar gyfundrefn addysg a fyddai wedi ei theilwrio ar gyfer anghenion Cymru, a
phenderfynu ar ffyrdd tecach a mwy effeithiol o redeg y gwasanaeth iechyd.

Yn lle rhestru’r meysydd sydd wedi eu datganoli, mae deddf yr Alban yn hytrach yn
rhestru’r meysydd sydd yn parhau o dan reolaeth Llundain. O'r herwydd, mae
rhagdybiaeth fod cyfrifoldeb yn gorwedd gyda senedd yr Alban onid ydyw wedi ei
nodi yn y ddeddf fel cyfrifoldeb Llundain.

Mae’r ddeddf hefyd yn gadael y drws yn agored i ddatganoli pellach o fewn fframwaith
Prydain, drwy gynnwys darpariaeth i drosglwyddo meysydd eraill yn 6l y galw. Yn sicr,
mae natur bellgyrhaeddol y ddeddf yn deyrnged fawr i frwdfrydedd y diweddar Donald
Dewar dros ddatganoli.

Cofier hefyd mai ffrwyth trafodaeth eang yn y gymdeithas sifig yn yr Alban oedd
cynnwys deddf yr Alban. Yn wir buont wrthi am o leiaf ddwy flynedd yn trafod y
model gorau i'w cenedl.

Chawsom ni ddim cyfle i gael trafodaeth gyffelyb yng Nghymru. Gwyddom mai
ffrwyth y drafodaeth fewnol a gafwyd oddi mewn i'r Blaid Lafur yng Nghymru oedd
deddf Cymru, ac mai dyna'r gorau y gallai'r datganolwyr brwd ei gyflawni yn wyneb
gelyniaeth rhai ou cyd-aelodau.

Gwelsom natur amrwd yr elyniaeth honno wrth i'r mesur ymlwybro drwy’r Senedd yn
ystod 1998. Ac wrth gwrs mae'r elyniaeth honno'n parhau ymhlith rhai.

All y cynulliad ddim gweithio

Gadewch imi edrych yn 6l am funud neu ddau ar y ffordd y gwnaethon ni fel plaid
ymateb i'r newid cwbl sylfaenol a ddigwyddodd yng Nghymru bedair blynedd yn 6.

Beth bynnag a ddywedir am bwerau'r Cynulliad, roedd y cam 0'i sefydlu yn gam llawn
arwyddocad am awydd pobl Cymru i barhau fel cenedl.

Ar 6l cefnogi'n frwd yr ymgyrch am bleidlais ‘Ie” yn y refferendwm — er ein bod ni'n
gwbl glir ein meddwl fod y mesur yn druenus o annigonol - roedd hi’n naturiol ein bod
ni am i'r drefn newydd weithio orau y gallai. Doedden ni ddim yn gweld unrhyw
wrthdaro rhwng hyn a'r angen am gynnydd sylweddol a buan yn y pwerau.

Ein nod oedd chwarae rhan adeiladol, ac wedi sefydlu’r glymblaid rhwng Llafur a'r
Democratiaid Rhyddfrydol, fel prif wrthblaid adeiladol ac effeithiol, a chynnig ein
hunain fel llywodraeth amgen. Ac wrth gwrs, mi fyddwn ni'n parhau i wneud hyn, a
beirniadu’r llywodraeth glymblaid, a hynny’n hallt, lle gwelwn fod galw am hynny.

Ond rydan ni hefyd, bellach, wedi dod i'r casgliad nad oes modd gwneud i'r lle weithio
yn ei ffurf bresennol. A does yna fawr y gellid ei wneud drwy dincran a'r pwerau
presennol. Rydan ni'n gwbl argyhoeddedig bellach bod diffyg pwerau’r Cynulliad —
ynghyd ' dryswch parhaus yn eu cylch - am ei gwneud hi'n hynod o anodd, os nad
yn amhosib iddo ennill ei blwy’ yng ngolwg y cyhoedd.

Waeth faint y byddwn ni’'n chwilio am ffyrdd o wella’r drefn bresennol, mae'n gwbl
amhosib 0sgoi'r casgliad na allwn ni fynd i fawr o unlle heb senedd ddeddfwriaethol.
Nid er mwyn gweld corff gwantan sydd bron yn gwbl ddibynnol ar ewyllys da
adrannau’r Liywodraeth yn Llundain y pleidleisiodd pobl Cymru le yn 1997, ond er
mwyn creu trefn newydd a fyddai'n gallu gosod sylfaen gref i hybu economi Cymru aci
wella’n gwasanaethau cyhoeddus.

Meddai grymoedd ceidwadaeth yng Nghymru: ‘Rhaid cropian cyn cerdded’. Mae ein
profiad ni yn y Cynulliad yn dangos pa mor ddiystyr ydi dadl o'r fath. Mae'r Cynulliad
wedi ei lyffetheirio cymaint fel nad ydi o'n cael cyfle i ddysgu cropian yn iawn.

O glywed yr hyn dwi newydd amlinellu gall rywun ofyn, yn ddigon rhesymol, onid
camgymeriad felly oedd i Blaid Cymru i ddilyn y trywydd a wnaeth a cheisio gwneud i'T
Cynulliad weithio.

Fyddwn ni ddim yn derbyn y feirniadaeth honno. Mi roedd angen rhoi cyfle i'r
sefydliad fel ag yr oedd i'w brofi ei hun. Ein profiad o'i fethiant i gyflawni’r hyn sydd ei
angen sydd wedi ein hargyhoeddi fod yn rhaid i ni symud ymlaen, ac i wneud hynny
yn fuan. Ac mae ein profiadau dros y ddwy flynedd a hanner diwethaf yn ein gwneud
ni'n fwy penderfynol nag erioed i geisio gwell i Gymru.

Etholiad 2003

Mae yna un cwestiwn gweddol bwysig yn codi o' sylwadau blaenorol. Wedi nodi
gwendidau'r setliad presennol a rhagoriaethau Senedd, y cwestiwn sy’n amlwg ydi:
beth yw’r camau sydd angen eu cymryd i droi’r Cynulliad yn Senedd? Mi geisia'i
amlinellu’r camau yna yn ystod gweddill yr amser sydd gen i.

Rydyn ni wedi penderfynu y byddwn ni - fel plaid - yn ymladd etholiad 2003 gydag
ymrwymiad i fynnu senedd fel senedd yr Alban yn brif nod ein hymgyrch. Ac i ddweud
beth fydden ni am ei gyflawni wedi cael hawliau deddfu.

Bydd pob pleidlais i ni yn bleidlais dros senedd go iawn fel sydd gan yr Alban.

Ac os mai ni fydd yn ffurfio’r llywodraeth, boed hynny ar ein pennau ein hunain neu fel
y blaid fwyaf mewn llywodraeth, y peth cyntaf y byddwn ni'n ei wneud fydd rhoi
cynnig gerbron y Cynulliad ein bod ni'n hawlio’r un pwerau a'r Alban.

O gael sél bendith y Cynulliad, mi fydden ni wedyn yn dechrau trafodaethau gyda
llywodraeth y Deyrnas Gyfunol gyda'r bwriad o gyflwyno deddfwriaeth yn San Steffan
am senedd o'r fath.

Mi fydd ein neges yn glir: dydi Cynulliad Llafur ddim yn gweithio. Wnaiff ddim byd llai
na senedd go iawn y tro i Gymru.

Diweddglo

Dyna ni felly - mae maes y gad ar gyfer etholiad 2003 i'r Cynulliad Cenedlaethol yn
amlwg. Mi fyddwn ni fel plaid yn ymgyrchu yn gryf o blaid senedd ar fodel yr Alban,
tra fo'r glymblaid yn y Cynulliad wedi ymrwymo'n unig i

sefydlu Comisiton annibynnol i edrych ar bwerau a threfniadau etholaethol
y Cynulliad Cenedlaethol. Bydd y Comisiton yn ymchwilio ymysg pethau
eraill i ehangu cyfranoldeb yng nghyfansoddiad y Cynulliad, a'r grymoedd
perthnasol a ddatganolwyd.

Ni fydd casgliadau’r Comisiwn ar gael tan o leiaf 2004, ac o ganlyniad, mae’n
ymddangos na fydd y naill blaid na'r llall yn y glymblaid bresennol yn ymladd etholiad
2003 ar ehangu pwerau’r Cynulliad. Gan fod y Toriaid yng Nghymru newydd ddod i
delerau a'r ffaith fod datganoli wedi digwydd o gwbl, arlodd eu gweld nhw yn dadlau o
blaid cryfhau’r pwerau yn 2003.

Er hynny, mae ‘na nifer o aelodau’r tair plaid arall, ie, gan gynnwys rhai Toriaid yn
credu bod angen ychwanegu at bwerau’r Cynulliad. Y cwestiwn mawr yw sut mae
modd inni harnesu’r gefnogaeth sydd - y byddwn ni'n honni yn fwyafrif - ymhlith
aelodau’r Cynulliad i symud pethau ymlaen?

Wel, mi rydyn ni wedi dechrau’r drafodaeth. Drwy osod allan ein stondin yn glir a
diamwys, mae hyn yn her i'r pleidiau eraill hefyd. Cawn weld faint ohonyn nhw fydd
yn barod i wynebu'r her. Deuparth gwaith yw dechrau ac mae’r cloc wedi dechrau

tician.

